
Greetings from General Secretary

CBCUSA thluachuah
za he lam a kan hruaitu
Khuazing Pathian a min
cu a zungzal in thangthat
siko seh!!

Biaknak (religion)
dang le Khrifa aa dannak
cu Jesuh Khrih a zummi
cu rammi sinak pa 2,
zungzal vanram le titsa vawlei mi sinak kan ngei.
Jesuh Khrih kan zumhnak cu Thlarau Khamhnak
(1 Pet 1:9) ngeihnak caah asi. Khrih le Khrifabu
caah zumtlak nun ngeih hi zumtu hna hmuitimh
asi. Kan i ruahchannmi vanram mui kha hi vawlei
ah kan nunnak in a temh cangmi le a langhter lio
mi kan si. Kan zulhmi le kan Khamhtu Jesuh Khrih
caah zultu tha si dingah hmai ah a kal cuahmahmi
kan si.

Rammi pa 2 kan sinak vawlei caah
zumhtlak nun ngeih a herh ve. Khrifa aa timi nih
cun vawlei nun hi thatnak, dinfelnak, dawtnak le
zangfahnak ci a tuh ding kan si. Dinfelnak ka ti
tikah dinnak tel lo, khamhmi cu ruah ngai awk asi.
Cu bantuk in Khamhnak ngeih lo dinnak nun zong
tuaktan ding asi ve. Keimah Bible pomning cun,
dinnak nun tel lo Khamhmi si cu Jesuh Khrih nih a
kan duh piakmi NUN asi lai, tiah ka zum lo.
Dinnak le Khamhnak hi then awk a tha lo mi
biafang ah ka ruah.

Khrih saltha Lamkaltu Paul nih Pastor Titus
sinah “Khrihfami cu ram caah thil tha tuah, ram
caah thiannak lungthin nan ngei lai” (Titus 3:1)
tiah bia a cah. (KJ le NIV what is good, Living le
RS any honest work). Mah umnak ram harnak a

petu, sualnak a nehtu, le ram a hnawmtertu siloin,
zeipoh ah/ khuaika poh ah rammi tha (good
citizen) si in Cozah le ram caah bawmchantu,
thatnak a tuahtu si awk asi. US ah a ummi nih
rammi (citizen) sinak phit lio ah sang le veng
(community), cozah caah zumhtlak ka si lai, cu ka
sinak ah vote peknak in ka langhter lai, ti asi. 2020
US thimnak ah vote peknak in rammi tha sinak
langhter caan asi.

2020 April Cozah sinah US ah ka um ko,
tiah hngalhnak, census tuah asi. Chin miphun nih
US cozah nih milu a rel vemi si a herh. Milu relmi
asi a herhnak, CBCUSA Newslettre le General
Secretary biachawnhnak ah telh asi cang. Na covo
naa hngalh a herhnak kha vote in langhter caan
asi. Vote 1 te nih zeitluk indah tuanbia a thlen?

1795 ah German or Britist holh dah US
holh ah kan hman lai tiah vote an thlah i Britist
nih vote 1 in a tei. 1876 US president thim lio ah
Rutherford B. Hayes nih Samuel J. Tilde cu vote 1
in a tei. 1910 United Kingdom ah Henry Duke nih
Harald St. Maur cu vote 1 in a tei. 1910 New York
36" Congressional district ah Charles B. Smith nih
De Alva S. Alexander cu vote 1 in a tei. 2000
Maryland, mayor caah Eugene F. Kennedy nih
Thurman D. Jones, Jr cu vote 1 in a tei. Chim ding
tampi a um rih nain, Vote 1 hi zeitluk indah a
biapit tihi langhter duhmi asi.

Na vote cu na aw asi. Cozah le Community
caah na tuan khawhmi, rammi tha na sinak cu na
vote asi. Jesuh Khrih a zummi, zumtu nun cu
nawlngaih, thatnak tuahnak in rammi tha si awk
asi. US thimnak ah na aw-aan langhter cu US
rammi na sinak langhter le ram na dawt asi.

Thlaawr Bawihrin

October 2020
CELD THAWNGTHANH (((

Youth Department nih an thanh cang bang
anmah Mino Hruaitu cheukhat nih an tial mi Bible Study
Guide, 88 pages (8.5 by 11 inches) cu CELD nih an nam
lio i, hmai zarh ah office a phan lai. Uk khat $5 a si lai.

Cu dih lecangka a chuak rih ding cauk cu a tang
i a phaw kan cuanter mi hi le cauk dang uk 2 an si.
CBCUSA Email Biaruahnak le November Issue
Newsletter ah tling deuh in tial khawh kan i zuam te lai.

THUMKOMH PATHIAN

BAIBAL, THEOLOGY
le
TUANBIA

HENRY VAN CEU LIAN




Rev. Thawng Lian si cang ding in Ordination

CBCUSA Ministers Council nih September 16, 2020 ah ordination
interview an tuah i, ordained minister si ding in biakhiahnak an tuah hnu ah
Indianapolis um Chin Evangelical Baptist Church (CEBC) in an Pastor
Thawng Lian cu October 25, 2020 (Zarhpini) ah pastor a tuannak CEBC
Khrihfabu ah ordination pek a si cang. Hi Ordination peknak ah CBCUSA in
Rev. Tial Lian, Rev. Thomas Hrang Kap, Rev. Lal Cung Awi, Rev. Dr.
Thlaawr Bawihrin le Rev. Dr. Thawngling Mualhlun nih an telpi hna. Cun
Indianapolis um Chin Ministers pawl i hawikomhnak bu CMFI (Chin
Ministers Fellowship of Indiana) in an Chairman Rev. Van Lal Dinga zong
nih a telpi fawn hna. Ordained pek caan hman dih hnu ah ordained pek mi
chungkhar le Khrihfabu nih an chuankhin an timhtuah mi zanriah an i
hrawm. Rev. Thawng Lian, Bawipa nih A ram ca ah hmang chin ko seh!

Rev. Thawng Lian he hin a luan cia thla khat fai ah ordination
interview rak tuah mi Pastors dang 4 zong hrirai lak le lungduh in i
pumhkhawmh ngam a si lo ko bu ah an local church cio ah a rauh hlan ah
ordination caan hmannak an ngeihpiak cio hna lai, tiah kan zumh. Hi bantuk
in pastor tling sinak ca i tlunkal le thazang a chuah mi Ministers Council
hruaitu hna cung ah lawmnak a ngan ngai. Pathian nih lam hruai ko hna seh!

- Rev. Lal Cung Awi (Secretary, Ministers Council)

Hawikom Tha cu Sui le Ngun - Rrev. br. chan Thawng Lian

Vawleicung ah zei bantuk minung dah na hngar bik hna,
tiah kan hal hna sehlaw, hawikom tha tampi a ngei mi, kan ti ko
lai Lai phungthluk nih “Hawikom tha cu sui le ngun an si,” a ti.
Kan Cathiang zong nih “Ka fapa misual mi nih an in lem
ahcun, na hna tlakpi hna hlah,” a ti (Ptb. 1:10). Hawi tha nih mi
tha sinak lei ah an kan kalpi. Hawi tha lo nih kulhmi minung cu zeitindah a nunnak a
va dongh te lai ti hngalh khawh a si. Cu caah Cathiang nih “Ahohmanh i hlenter hna
hlah u. Hawi thalo nih ziaza tha a hrawh,” tiah a chim kha a si. Minung nih kan
tuahmi thil vialte lak ah 100 i 95 cu hawi nih sawmmi zulh lawngte a si tiah Rev.
Lal Cung Awi nih a kan chimh bal. Rudy Giuliani, New York City ah Mayor a rak si
bal mi nih Leadership (2002) timi cauk a rak tial i minung tam taktak nih an cawk.
Cu cauk ah faak taktak in a langhtermi cu, “Nitin na nun ah mi tha tam pi in i
kulhter hna,” ti a si. Cathiang nih, “Mitha hna bia cu ngun tha bantuk an si,
sihmanhsehlaw mithalo hna lungthin cu hnawmtaam bantuk an si, (Pth. 10:20),” a ti
I, a hmaan tuk hringhran.

Hawi tha nih kan nun an kan khamh. Hawi tha lo nih kan nun an kan hrawh.
Kum khat ah mino sing 500 renglo nih mah le mah i thahnak lam an kawl i mino
500 leng cu an i that taktak. Mah le mah i thah duhnak cu Lungre theih tuk le
ruahchannak a um ti lo tikah a chuakmi nun lam a si (Timothy J. Demy, Gary P.
Stewart, Suicide: A Christian Response, (Grand Rapids, MI: Kregel Publications,
1998), pp. 199-200). US ah kum khat chung i mah le mah aa that mi hi thong 40
leng an kai cang. Aa that mi hna an nun an zoh tik ah hawikom tha a ngei lomi, nu le
pa he aa pehtlai ti lo mi, khrihfa hawi nih thla campiak ti lomi an si tiah an hmuh. A
lung a dong cikcik bal ve ko nain a dam thanmi hna hi 100 ah 80 an si i an dam than
cu hawikom tha nih thazang peknak le zumtu hawi nih thlacampiak thawng in a si,
an ti. Jenifer timi nu hi cathiam taktakmi a si. Saram sibawi si ding in ca a cawng. A
sianginn kainak ah drug a hmangmi hna he aa kom sual. Kum tlawmpal ah sibawi si
kho loin fa pahnih tu a ngei. A ngeihtertu cu pa pahnih an si nain an thi fawn lo. A
fale a zohnak ah ca a cawng kho ti lo. Amah a that lo tuk ruang ah siloin hawi tha lo
he aa komh ruang ah an nun a rawk.

Hawikom tha ngeih a duhmi nih kanmah zong hawi tha kan si ve a herh. Ral
bawi Napoleon nih, kei cu ka power hmang in ralkap tampi ka rak hruai hna i ram
tampi ka tei. Ka tar lei bel ah ka derthawm i zultu hohmanh ka ngei ti lo. Ka ralkap
thing hna zong nih zei ah an Kka rel ti lo. Sinain Jesuh Khrih cu vawlei a nun caan
tawi teah tordornak le dawtnak in hawi tha tampi aa serh hna. An sualnak caah amah
nih thihnak tiang a in piak hna. Amah cu vailam ah a thi cang ko nain a thih hnu ah
zultu rel cawk lo a ngei peng, tiah a rak chim. Biakthleng cung i thla nan cam lai ah
na unau he va rem hmasa u, tiah a kan cawnpiaktu cu kan Bawipa Jesuh Khrih a si.
Nihin kan nun ah kan hrinthannak cu kan minung hawi hna caah hawi tha kan si le si
lo nih tette a piah awk a si. Hawikom tha cu a tha lei in khua a kan ruahpitu an si.
Muihnak chung kan um lio ah ceunak a kan hmuhtertu an si. Kanmah cio hrimhrim
ve zong kan pawngkam minung hna caah ceunak phortu si i zuam hna usi.

ICBM FIMCAWNNAK LEI DIRHMUN

2013 CBCUSA BOARD of
MANAGEMENT hnatlaknak in CCOC
Second Round ti in Chinram ah Mission
tuan hramthok a si. Thil tampi ruang ah
CCOC ti in min kan put khawh lo ca ah
ICBM (International Chin Baptist Mission)
ti min bunh in rian kan tuannak kum 7 a si
ve cang. Thawngthabia chim in thlarau tlau
mi hna kawlnak le tlaihnak rian lawng si lo
in kan miphun fimnak lei zong in kan
thanchonak hnga tiah Hakha ah Grades 8-10
tiang thlanglei Chinmi kan fale hna ca ah
2014-15 cacawn kum thok in boarding
school kan thok mi zong tukum cun kum 7
a tling ve cang.

Hakha Boarding school i kan zohmi
hna nih kum 6 chung (voi 6) 10t Grade
camipuai a phi mi dihlak hi 138 an si i, a
awng mi dihlak 67 an si. Zatuak in 48.55 a
si, Myanmar chung ah a sang bik lei ah kan
I tel kho ve. Tukum 2020 i a awng mi 16 tel
lo in 51 an si i, cu chung ah 48 hi Myanmar
ram hmunkip ah University an kai, Bible
sianginn a kai mi minung 13 hna he an
dihlak 61 an si. High School an dih hnu ah
ICBM nih University zong kan kaiter rih
hna i, Secular he Seminary he a kai mi a
bawmtu hna hi tutan ah kan langhter.

High School dih hnu ah University,
College le Seminary a kai mi 61 chung ah
Khrihfabu le chungkhar hna nih zoh mi hi
25 an si i, zohtu le cawmtu ngei lo in ICBM
phaisa in zoh mi hi munung 36 an si. Mah a
tang mi 36 zong hi pumpak, family hna le
Khrihfabu hna nih rak kan chawng kho
ulaw kan i lawm tuk ko hnga.

Siangngakchia zoh cu kum khat ah $1000.00 lawng a si ko i, zaang
hleicawi cio ding in kan in nawl hna. ICBM ngeih mi vision ah cun tu i
Univesity a kai lio mi hna sianginn an dih tik ah Hakha, Paletwa, Sami le
Gangaw i hmun kan ngeih mi ah sianginn kan sak khawh tik ah siangcachimtu

ding ah tinh mi a si.

Tulio Hakha boarding School ah minung pakhat zoh ah US $1000 a dih
mi khi cu kan saduhthah a tlin tik ah cun $100-200 in sianginn an kai kho te
lai. Tulio kan pawngkam ah a um mi miphun dang hna khi kan miphun nih

- Rev. Dr. Van Thawng Lian

fimnak in kan chawhkanh khawh hna ahcun kan lonh hna can a um te lai.

01) Run Hup

02) Naing Mana
03) Ruth Pann Mana
04) Hlah Myint

05) Ca Hnin Thang
06) Naomi Sui

07) Hning Thang
08) Ling Mang

09) Aung Naing Win
10) Lin Htin

11) San Pan

12) Zar Nay Aung
13) Job (Yawba)
14) Pa Robin

15) Khin Hoih

16) Thun H. Thang Yawng
17) Thaung Kyaw
18) Moe Moe Aung
19) Cung Rem Mawi
20) Sui Tin Mawi
21) Bawi Ceu

22) Siang Uk Bawi
23) Sang Uk Cung
24) Hrang Cin Mang
25) Holy Par

BSc Graduated
MBBS 4t Year
BA 4™ Year
BA 4™ Year
BSc 2" Year
BA 2n Year
Bsc 2™ Year
BE 2" Year
MBBS 2" Year
BSc 2" Year
BSc 2" Year
BA 2n Year
BSc 1%t Year
Dip. Th 4hYr
Dip. Th 4t Yr
Dip. Th 31
M.Div (graduated)
Dip. Th 1t Yr
BTh 2 Yr
BTh 2 YR
Dip. Th 1t Yr
Dip. Th 2™ YR
Dip. Th 2™ YR
Dip. Th 1% YR
BARS 3 YR

Rev. & Mrs. C. Duh Kam

Pu Lung Muan Family, Battle Creek
Battle Creek CBC, M

Mr. & Mrs. Nawl Cung Lian (an idin)
St. Louis Chin Chin Emmanuel Church, MO
Carson Chin Baptist Church (Nubu), WI
St. Louis Chin Emmanuel Church, MO
Rev. & Mrs. Thlaawr Bawihrin

Rev. & Mrs. Steven Hre Kio

St. Louis Chin Emmanuel Church, MO
Mr. & Mrs. William Lal Cung, Midland
Mr. & Mrs. Bual Peng (Milwaukee)
Chin Baptist Mission Church, MD
TCBC., Dallas

TCBC., Dallas

Pi Hoi Tang Family, Indy

MACCF (Nubu)

Pu Biak To family, Indy

Calvary Baptist Church, KY

Calvary Baptist Church, KY

Calvary Baptist Church, KY

United Chin Christian Church, IL

Chin Christian Church of Houston
Battle Creek Chin Baptist Church, Ml
Louisiana Chin Baptist Church, LA

(Siangngakchia a zoh mi midang zong nan um men ko rih lai nain news ka tial tiang i cazin kan
ngeih mi ning in a si, hrelh sual mi nan um ahcun nan kan theihternak lai zong nawl nan si).



TESTIMONY Name: Aung Moe

Keimah cu Khrihfa chungkhar ah a chuakmi ka si i,
1978 ah Jesuh cu a ka Khamhtu le Bawi ah ka cohlan ca ah
Tipil ka ing. ICBM missionary ah kaa pumpek hlan
hrimhrim in Bawipa rian ca ah ka ti khawhtawk
pumpeknak in Canan Tipil Krihfabu ah ka cawlcaang tawn.

2019 ah ICBM nih Rakhine ram field thar nan kauh
I riantuan nan thok bak in full-time riantuan ding ah
pumpeknak ngei in ICBM missionary si ding ah
pumpeknak ka ngei. Kan field Director Rev. Kyaw Lwin le
Myanmar Director Rev. Thla Tin Thang hnatlaknak in
Mepung Peng, Ye-san-gyi khua ah September 14, 2019 in
riantuan hram ka thok.

Riantuan hram ka thok bak ah Khua le Sang ummi
hna nih an zohchukmi hna nuva, Zu le Sa ah aa ciah
zungzalmi hna, Pu Maung Maung Aye le Pi Aye Thein Kyi
hna sin ah Jesuh Krih kong tehte khaannak ka ngei kho.
Nanmah bantuk hlawtmi le bawmtu ngei lomi hna caah pei
Jesuh cu Vawlei ah a rat cu, Amah nan i bochan ahcun an
bawmh ko hna lai tiah thla ka campi hna i, November 24,
2019 ah an chungkhar dihlak in zumtu ah an si hnu ah Tipil
an ing i Khrihfabu ah an lut. Zumtu Khrihfa an si hnu in an
nunning, biachim le holhrel tiang in kan peng chung ah
zohchuntlak chungkhar ah Bawipa nih a thlen hna, Bawipa
min thangthat si ko seh.

Cun nuhmei, Pi Thein Kyi zong, Inn le Lo ngei loin
Zu dingmi, pawcawmnak caah zeirian poh a tuan mi,
miharsa ngai a si. Amah zong cu Krih dawtnak thawngtha
ka chimh pah, a herhmi umnak in le khuasaknak tbk hna ka
tuaktan piak pah i atu cu Jesuh dawtnak a theih, a cohlan
cang caah mi thar le ser thar a si cang i zumhawktlak taktak
mi zumtu a si cang.

Pu Thein Shwe le Pi Mya Yin chungkhar zong hi
terual taktak mi chungkhar an si i, umnak inn ngei lo, eidin
harsa taktak in zu le sa eidin buin khuasami an si. An
herhnak ah chimtlak lo tete bawmh pah in Jesuh dawtnak
ka chimh hna i, tu cu zumtu chungkhar an si cang.

Pu Maung Naung le Pi Say Nu hna chungkhar zong
hi sifak harsa ngai chungkhar an si, mi Caw le Naa
cawnghpiak in paw aa cawm mi chungkhar an si. Thla 6

Field: Ye-San-Gyi, Mepung Township, Rakhine State, Myanmar

chung Caw an cawnghnak Leikuang ah ka fuh hna i Jesuh dawtnak thawngthabia ka va chimh

tawn hna i, thla 6 hnu ah, tu cu zumtu tha taktak an Bawipa nih a thlen cang hna. Cun Khin Ma

New zong Buddhist in zumtu Krihfa ah Bawipa nih a kan pek ca ah Pathian min kan thangthat.

ICBM missionary ka sinak hi kum khat tluk lawng a si rih nain, CBCUSA chungkhar hna nih nan
chawva he Phaisa he nan ka bawmh le tanpi ruang ah zumtu thlarau tampi kan tlaih khawh hi a si

ca ah nan cung le Pathian cung ah lunglawmhnak chim cawk lo ka ngei.
ICBM field director Rev. Kyaw Lwin ka sawm i Tipil a pekmi hna hi minung 8 an si cang, cun a
rauh hlan ah Tipi ing ding minung 4 an um rih. Mah nak tam in Thlarau tlau ka tlaih khawhnak

Ka riantuannak ah

hnga nan thlacamnak ah rak ka philh hlah ulaw tiah lunglawmhnak bia chim le cah kan duh hna.

Arian thiang ah,

Aung Moe (ICBM Missionary)

Aung Moe hi Springfield

Chin  Emmanuel Church, )
Missiori nih an zoh

miasi. /

LUNGLAWMHNAK - Rev. Thla Tin Thang

2020 October thla chung ah ICBM mission riantuannak ca i a hlutu hna

a tanglei Khrihfabu cung ah lunglawmhnak chim cawk lo kan ngei. Pathian nih
thluachuahnak pe chin ko hna seh!

(1) Waterloo Chin Christian Church, 1A: Kanlawng biakinn (Kanpetlet peng)
saknak caah .... $1,800.00 (Biakinn saknak ca ah an bawmh cang mi dihlak hi
Kawlram phaisa in 20,197,000MMK a si cang)

Sak cuahmah lio Kanlawng biakinn (WCCC, IA

Khrihfabu nih 20,197,000MMK an bawmbh cang)

Ye Yint Aung (Kal
zawtnak ruang ah

Mandalay Ngakchia
siizung ah aum lio)

(3) Chin Baptist Mission Church, Washington DC: Ral ruangah har a tongmi
Sinsing Khrihfabu (Paletwa peng) tirawl ca ah bawmhnak ... $1,000.00
(Paletwa peng Sinsing khua hi CBMC, DC nih an i zoh mi mission field a si)

Seinsing biakinn - ICBM sakpiak mi

(2) Calvary Chin Baptist Church, Kentucky-Cincinnati, OH: Kal zawtnak in
Mandalay Ngakchia Siizung ah a ummi Pa Ye Yint Aung (kum 8, Kyiwa
khua, Paletwa peng) ca ah bawmhnak ... $1,000.00

(Ye Yint Aung hi CCBC, OH nih an i zoh mi Paletwa peng Kyiwa
Khrihfabu chungtel a si. A nu le a pa nih an thihtak cang mi ngaktah te a si.
Sami siizung in Matupi siizung, Matupi siizung in Mandalay siizung tiang a
phan. CCBC, OH Khrihfabu zohmi Sayama Nu Hnem (Kyiwa ah missionary
a tuan mi) nih a tlangtlak i Mandalay siizung tiang a kalpi. Siibawi te nih a -
kal an tawlpiak tawn. A tu cu a dam deuh ngai tiah thawng kan theih.) S

